
ҚАЗАҚСТАН РЕСПУБЛИКАСЫНЫҢ
ЗАҢЫ


Қазақстан Республикасының кейбір заңнамалық актілеріне кәсіби парасаттылыққа тестілеу мәселелері бойынша өзгеріс пен 
толықтырулар енгізу туралы


1-бап. Қазақстан Республикасының мына заңнамалық актілеріне  өзгеріс пен толықтырулар енгізілсін: 
1. «Мемлекеттік құқықтық статистика және арнайы есепке алу туралы» 2003 жылғы 22 желтоқсандағы Қазақстан Республикасының Заңына:
12-баптың 3-тармағы мынадай мазмұндағы 12-1) тармақшамен толықтырылсын:
«12-1) кәсіби парасаттылыққа тестілеу жүзеге асырылатын құқық қорғау органдары мен азаматтық қорғау органдарының қызметкерлерін;».

2. «Құқық қорғау қызметі туралы» 2011 жылғы 6 қаңтардағы Қазақстан Республикасының Заңына: 
1) 6-бап мынадай мазмұндағы 7-1-тармақпен толықтырылсын:
«7-1. Құқық қорғау қызметіне кіретін адамдарға «Кәсіптік парасаттылыққа тестілеу туралы» Қазақстан Республикасының Заңында көзделген негіздер бойынша және тәртіппен кәсіптік парасаттылыққа тестілеуге, оның ішінде тестілеу барысының аудиожазбасын жүзеге асыра отырып, тестілеуге ұшырау мүмкін екендігі туралы жазбаша хабардар етіледі.
Осы тармақтың бірінші бөлігінде көзделген хабарламаға қол қоюдан бас тарту лауазымға қабылдаудан бас тартуға алып келеді.»;
2) мынадай мазмұндағы 54-2-баппен толықтырылсын: 
«54-2-бап. Кәсіби парасаттылыққа тестілеу 
1. Қызметкерлердің мүдделер қақтығысына, лауазымдық өкілеттіктері мен қызметтік жағдайын теріс пайдалануға жол бермей, Қазақстан Республикасының Конституциясы мен заңнамасын, олардың қызметтік жұмысын регламенттейтін құқықтық актілерді және қызметтік әдеп талаптарын сақтай отырып, өздерінің лауазымдық өкілеттіктерін адал жүзеге асыру қабілетін айқындау мақсатында қызметкерлерге қатысты кәсіби парасаттылыққа тестілеу жүргізіледі. 
2. Кәсіби парасаттылыққа тестілеу «Кәсіби парасаттылыққа тестілеу туралы» Қазақстан Республикасының Заңында көзделген негіздер бойынша және тәртіппен жүргізіледі.»; 
3) 80-баптың 1-тармағының 5) тармақшасы мынадай редакцияда жазылсын:
«5) «Кәсіби парасаттылыққа тестілеу туралы» Қазақстан Республикасының Заңында белгіленген жағдайды қоспағанда, өз қалауы бойынша;».

3. «Дербес деректер және оларды қорғау туралы» 2013 жылғы 
21 мамырдағы Қазақстан Республикасының Заңына: 
9-бап мынадай мазмұндағы 9-5) тармақшамен толықтырылсын: 
«9-5) «Кәсіби парасаттылыққа тестілеу туралы» Қазақстан Республикасының Заңына сәйкес кәсіби парасаттылыққа тестілеуді ұйымдастыру және өткізу;». 

4. «Сыбайлас жемқорлыққа қарсы іс-қимыл туралы» 2015 жылғы 
18 қарашадағы Қазақстан Республикасының Заңына: 
6-бап мынадай мазмұндағы 6-1) тармақшамен толықтырылсын: 
«6-1) «Кәсіби парасаттылыққа тестілеу туралы» Қазақстан Республикасының Заңына сәйкес кәсіби парасаттылыққа тестілеуді өткізу;». 

2-бап. Осы Заң алғашқы ресми жарияланған күнінен кейін күнтізбелік алпыс күн өткен соң қолданысқа енгізіледі.

